Ռուսաստանի Ինտերնետ Կառավարման Ֆորում 
(RIGF)

Մասնակցության Հաշվետվություն

Սույն թվականի ապրիլի 7-ին Թաթարստանի Ինոպոլիս քաղաքում տեղի ունեցավ Ռուսաստանի Ինտերնետ Կառավարման Ֆորումը, որին Հայաստանից մասնակցեց Ինտերնետ Հանրություն ՀԿ Վարչության անդամ Վահան Հովսեփյանը։

Ֆորումի ընթացքում Վահան Հովսեփյանը որպես խոսնակ մասնակցեց Ինտերնետ Կառավարման Եվրասիական օրակարգի պանելային նիստին։

Ստորև ներկայացնում եմ առավել հետաքրքիր մասերը՝ մեկնաբանություններով և առաջարկություններով․

· Ռուսաստանի Դաշնության Կառավարությունը ներկայումս մշակում է «ԱՊԱՀՈՎ ԻՆՏԵՐՆԵՏ» միջագային խարտիան, որը ներկայացվելու է շուտով։ Երբ՝ դեռ անհայտ է։ Հաշվի առնելով, որ այն կարող է ենթադրել ինտերնետի սահմանափակման դրույթներ հարկավոր է հետևել այդ օրենսդրական ակտի արգացմանը, քանի որ այն կարող է ներկայացվել թե ՄԱԿ, թե Եվրասիական Միության օրակարգում։
· Ռուսաստանի Էլեկտրոնային Կոմունիկացիաների Ասոցիացիայի ղեկավար Սերգեյ Պլուգոտարենկոն մասնավորապես ներկայացրեց Ռուսաստանի թվային տնտեսության վերաբերյալ հետազոտության որոշ ցուցանիշներ (ներկայացումը ամբողջությամբ՝ հղումով) 
· Նշվեց, որ գալիք ինտերնետ կառավարման ֆորումներին առանցքային հարցեր կլինեն կիբերանվտանգության և կիբերհանցագորությունների, իրերի ինտերնետի, թվային տնտեսության խնդիրները
· Նշվեց նաև, որ հիմնական շեշտադրում պետք է դնել նաև ինտերնետի տարածման և զարգացման հետևանքով տնտեսական զարգացման, մրցունակության բարրացման վրա, այլ ոչ թե քաղաքական ռիսկերի առաջացման վրա։

ICANN ներկայացուցիչների հետ քննարկումների շրջանակներում նաև առաջարկվեց առանձին դասընթաց կազմակերպել (տեղական կամ տարածաշրջանային) պետական գերատեսչությունների ներկայացուցիչների համար, ովքեր որ զբաղբում են կիբերհանցագործություններով։

RIPE NCC ներկայացուցիչների հետ քննարկումների շրջանակներում առաջարկվեցին ներկայացնել նախաձեռնություններ, որոնք կառնչվեն IPv6  ներդրմանը, նշվեց, որ սկսած 2018 թվականից ENOG միջոցառումը տեղի կունենա միայն Ռուսաստանում, փոխարենը կկազմակերպվեն լոկալ և տարածաշրջանային միջոցառումներ, որոնց ֆորմատը կհստակեցվի առաջիկայում։ 

